
Testamant solemne dé laboysse

Au nom de dieu soict qué l an
mil six cens cinquante trois et le vingt
deuxiesme jour du moys dé may avant midy dans
la maison de jean dugry marchant a villemur au
dioceze bas montauban et seneschaucee de tholose
soubz le regne dé nostre souverain et tres chrestien
prince louis quatorze de cé nom par la grace
de dieu roy de france & de navarre pardevant
moy pierre custos notaire royal audict villemur
constituée en sa personne damoiselle
anne dé laboysse vefve de m(aîtr)e estienne
molinier vivant procureur au seneschal de tholose
laquelle m( )auroict dict est resfugiee puis
quelque tempz en la presant ville a cause de
la maladie contagieuse quy a esté en celle de tholose
& estre dans le dessaing e(t)( )volonté de disposér
dé ses biens par cé presant testamant solemne
et derniere volonté qu( )elle auroict volleu estre
par moy dict custos redigée par escript
m( )ayant pour ses fins appellé cé qué j( )aurois
faict selon qu( )elle mé l( )auroict prescript & en
la forme suivante premieremant ladicte
damoiselle dé la boysse estant en ses bons sans

memoire et santé a faict le signe dé la croix
sur sa personne & recommandé son ame a dieu pere
filz et sainct sperict et supplie icelluydé bon coeur
luy vouloir faire pardon et misericorde de ses peches
pour l amour de son tres cher et bien ayme filz nostre
seigneur jesus christ e(t)( )par l intercession de la
glorieuse vierge marie sainctz et saictes dé paradis
a volleu estre ensepvellie en cas decederoict
en la ville de tholose dans l( )eglise des peres
jacopvins (lire : Jacobins) audict tholose tumbeau dé ses predecesseurs
& ses honneurs funébres estre faictes a la
discretion de son heretier bas nomme & ou elle
decederoict ailheurs dans l( )eglise parroissielle
du lieu ou il arrivera, a dict vouloir estre
bailhé par sondict heretier la somme de cent livres
a( )l( )effect dé l( )annuel qu( )elle veut estre celebre dans
l( )eglise ou elle sera ensepvellie paiable a( )demy
annee et a( )la fin d( )icelle, a( )dict donner & leguér
aux couvens des relligieux cordelliers de
la grand observance ceux du tiers ordre
capucins, recollés dé la petite observance &



relligieuses sainct ciprien audict tholose pour
dire vingt messes chacun d( )eux aux autelz
privilliegés desdictz couvens la somme de dix

livres t(ournoi)z a chacun paiable dans l an de son deces
item a aussy donné et legue a la confrerie et congregation
saincte catherine dudict tholose la somme de vingt
livres paiable pareilhemant dans l( )an de son deces
de plus a donné pour fondation d obit qu( )elle a
estably a( )perpetuitté dans l( )eglise des susdictz peres
jacopvins la somme de deux cens livres t(ournoi)z a( )prandre
icelle sur la communaute du lieu de bessieres en
tant moingz de plus grande qu( )elle luy est
debiteresse par contractz publiques laquelle
somme de deux cens livres a pour cé asfectée
e(t)( )ypothequee expressemant & a vouleu qué m(aîtr)e
barthelemy forestier pbre (lire : prebstre) et son nepvéu de dire
et celebrer a l autel privilliegé sainct thomas
de ladicte eglise deux messes chasque mois
a( )perpetuitté pour prier dieu pour son ame et dé
ses parens scavoir une tel jour qué son
deces arrivera et l autre chasque premier
lundy du moys, & apres le decés dudict sieur
forestier a aussy volléu qué lesdictz
relligieux jacopvins ayent la jouissance et
revenu de la susdicte somme de deux cens

livres a la charge par eux de celebrér
lesdictes messes a l autel et suyvant que dessus
comme aussy a donné & legué a marye dé
santou sa grande chambriere la somme de
soixante livres t(ournoi)z paiable lors qué se colloquera
en mariage samblablemant a donné et legué
a anne bretonne sa petite chambriere la
somme de dix livres que veut luy estre payée
aussy payee lors qué se mariera a declaré
avoir mariee damoiselle margueritte dé
molinier sa filhe legitime et naturelle et du
susdict feu sieur molinier avéc le sieur bertrand
de haumont & l( )avoir susfisamant dottée e(t)( )payee
& cé moyenant & cinq solz t(ournoi)z qu( )elle luy
donne et egue de plus la faicte e(t)( )institueé
son heretiere particuliere veut et entend qué ne 
puisse plus rien demander ny prethandre
sur ses biens et hereditté pareilhemant a dict
et declaré avoir puis quinse jours ou trois
sepmaines faict donnation en forme de tiltre
clerical en faveur de m(aîtr)e françois de molinier
son plus jusne filz dé la somme de deux
cens livres t(ournoi)z de( )pention annuelle & certains



meubles exprimés dans l( )acte sur cé passé

receu par m(aîtr)e francois rozet notaire de layrac
moyenant quoy & la somme de cinq solz t(ournoi)z
qu( )elle luy a donne et legué de plus l( )a faict e(t)( )institue
aussy son heretier particulier asfin qué né
puisse non plus rien prethandre ny demander
sur sesdictz biens et hereditte, a declaré ne
vouloir faire aucuns autres legatz mais en
tous & chacungz ses autres biens meubles
immeubles presans et advenir, a volleu faict
e(t)( )institué son heretier universel e(t)( )general
scavoir est m(aîtr)e jean de molinier docteur
en droictz advocat en la cour son filz ayné
pour aprés son decés en jouir faire et
disposer a ses plaisirs e(t)( )volontés et
telle a dict ladicte damoiselle testatrix
estre sa volonté veut qué vailhe et soict
valable par droict de testamant solemne
donnation ou codicillle par toute autre
meilheure voye que de droict pourra valloir
ayant pour cest esfect cassé et revocqué
tous les precedans qu( )elle pourroict avoir
cy devant faictz et a ces( )fins prealablemant
par( )ladicte damoiselle testatrixavoir faicte
entiere lecture du presant cest soubzsignee

& au fondz dé chacune des precedantes pages
avec moy susdict custos quy l( )ay escript en sa
presance et suyvant son vouloir les an e(t)( )jour
susdict anne delaboysse custos notaire
ainsy signes a l( )original au dessus duquel
est escript l acte de suscription dont la ten(e)ur
s( )ensuict l an mil six cens cinquante
trois et le vingt deuxiesme jour du mois de
may apres midy soubz lé regne dé nostre
souverain et tres chrestien prince louis quatorze
du nom par la grace de dieu roy de france et de 
navarre dans la maison dé moy notaire royal
soubz signe en la ville de villemur au diocese
bas montauban et seneschaucee de tholose
pardevant moy dict notaire, constitueé
en sa personne damoiselle anne de la boysse
vefve de m(aîtr)e estienne moliniér vivant procu(reur)
au seneschal de thomose laquelle estant par
la grace de dieu en plaine santé bien voyant
oyant e(t)( )parlant et en ses bons sens jugemant
memoire et cognoissance de gré a preseanteé
e(t)( )remize ez mains de moy dict notaire
ceste f(e)uilhe papier qu( )elle a close et cachetteé



de quinse cachetz et du mien cachet avec lies
de parchemin et cire rouge d( )espaigne bruslante
dans laquelle a dict et declare estre son testamant
solemne escript de son vouloir et mandemant
par moy notaire et signé au fondz de chasque
page d icelluy tant par elle qué par moy dict no(tai)re

prealablemant avnt qu( )estre clos et la
signature du dedans faicte avoir este par elle
mesme leu, qu'a dict vouloir qué vailhe et
soict valable par droict de testamant solemne
de codicille ou de donnation faicte a cause de
mort ou disposition de derniere volonté et
autres raisons desduittes dans sondict presant
testamant solemne revocquant et annullant
tous ses autres precedans testamans & me
requerant dé le gardér soigneuzemant et
fidellemant jusqu( )a prés son decés qué
l ouverture et( )publiquation s en faira en la
forme deue ayant pareilhemant requis les
tesmoingz cy apres nommés par elle pries
e(t)( )mandes venir d estre memoratifz de cé
dessus & comme elle declare avoir faict

sondict presant testamant de sa siance certaine
e(t)( )plaine volonté sans y avoir este induitte ny
persuadeé de personne c est pourquoy
entend que sorte son plain entier esfect
e(t)( )pour la validitté d( )icelluy a faict dressér
acte de suscription presante par moy dict no(tai)re

en presance de m(aîtr)e jean de furbeyre
docteur ez drocitz advocat en la cour m(aîtr)e daniel
verdier cy devanr procureur au sen(esch)al de th(ou)l(sous)e
m(aîtr)e ysaac regis notaire royal de verlhac
le sieur pierre gontaud bourgeois jacques 
richard marchant jean esquier maistre
sarger et gabriel malpel pra(tici)en a
villemur signés avec ladicte damoiselle
testatrix et moy notaire anne de la boysse
regis p(rese)nt approuvant le guidon de furbeyre
p(rese)nt approuvant le guidon, verdier presant
approuvant le guidon, gontaud approuvant
le guidon, richard approuvant le guidon
esquie approuvant le guidon malpel
p(rese)nt approuvant le guidon custos no(tai)re

ainsy signes a( )l( )original dudict testamant
ouvert leu e(t)( )publie en la cour du sieur juge 

dudict villemur le mardy sixiesme du moys
de febvrier an mil six cens cinquante sept



comme appert de la diette sur cé tenue dont
l extraict signé cazes greffier de ladicte cour
est attache audict original remis ez mains
de moy susdict 

                 Custos not. r.


